
Annwyl Cadeirydd,

Rydym yn falch o gyhoeddi bod Llywodraeth Cymru a Llywodraeth y DU bellach wedi
cymeradwyo'r Achos Busnes Llawn (FBC) ar gyfer Porthladd Rhydd Ynys Mon.

Yn ogystal, mae cynlluniau Stena Line ar gyfer Parc Ffyniant, parc technoleg a data
200,000 medr sgwar wedi'i leoli o fewn un o'n safleoedd treth dynodedig, wedi derbyn
caniatad cynllunio amlinellol. Rhagwelir y bydd y cynlluniau'n creu hyd at 1,200 o swyddi
newydd ar yr ynys, gyda'r potensial i gynhyrchu gwerth ychwanegol gros o £578 miliwn ar
ei anterth, a chynorthwyo buddsoddiad y DU mewn data ac ynni adnewyddadwy.

Achos Busnes Llawn

Bydd Porthladd Rhydd Ynys Mé&n yn cyflawni nodau cyffredin Llywodraeth Cymru a
Llywodraeth y DU ynghylch y rhaglen Parthau Strategaeth Ddiwydiannol ehangach, yn
cynnwys sicrhau bod y Porthladd Rhydd yn gweithredu fel canolfan ar gyfer masnach fyd-
eang, arloesedd a buddsoddiad, gan gynorthwyo talent leol a chroesawu cyfleoedd
cyflogaeth newydd, yn enwedig o fewn ynni carbon isel.

Bydd y Porthladd Rhydd yn dod & buddsoddiad sylweddol a buddion economaidd
hirdymor i'r ynys ac i Ogledd Cymru, gan helpu i fynd i'r afael 8n hanghenion lleol a
rhanbarthol. Bydd y buddsoddiad hwn yn helpu ymhellach i amddiffyn yr iaith Gymraeg a
chynnal cymunedau cynaliadwy.

Yn dilyn ein diweddariad yn gynharach eleni am gymeradwyo ein Hachos Busnes

Amlinellol a dynodi dau o'n saflecedd treth, ‘Parth Ffyniant Ynys Mén'’ a ‘Safleoedd Treth
Canol Ynys Mén’, mae cymeradwyo ein Hachos Busnes Llawn yn golygu bod pob offeryn
angenrheidiol bellach yn eu lle, a bydd y Porthladd Rhydd yn dechrau ar y cam cyflawni.

Rydym wrthi'n cwblhau ein Memorandwm Cyd-ddealltwriaeth gyda Llywodraeth Cymru a
Llywodraeth y DU, ac yn obeithiol y cytunir arnynt yn fuan yn yr hydref. Unwaith y bydd yn
cael ei gymeradwyo, bydd y safle'n helpu i agor £25mil o gyfalaf sbarduno'r llywodraeth,
gan alluogi sefydlu'r Porthladd Rhydd fel endid busnes. Rydym hefyd yn rhagweld
cymeradwyo Safle Treth Gogledd Ynys Mén yn ddiweddarach eleni.

Parc Ffyniant

Wrth i ni gwblhau ein hachosion busnes, mae cynnydd wedi ei wneud ar lawr gwlad er
mwyn sicrhau bod y Porthladd Rhydd yn gallu cyflwyno ei weledigaeth yn gyflym.

Rydym yn falch bod caniatad cynllunio amlinellol wedi'i sicrhau ar gyfer y Parc Ffyniant,
cyn-safle Alwminiwm Mén ar gyrion Caergybi, ac o fewn ein safle treth ‘Parth Ffyniant
ynys Mén'. Mae llwyddiant y cais hwn yn nodi cam sylweddol tuag at gyflawni ein
hymrwymiadau twf allweddol.

Mae'r cynlluniau yn cynnwys dros 220,000 metr sgwar o ganolfan ddata, datblygiad
diwydiannol a swyddfa, fel rhan o gampws carbon isel newydd. Bydd System Storio Ynni
Batri (BESS) ar y safle hefyd, er mwyn elwa ar y cysylltiad sydd eisoes yno a'r grid.

Ar eu gorau, rhagwelir y bydd y cynigion yn cynhyrchu twf o hyd at £578 miliwn yn yr
economi leol bob blwyddyn, ac yn creu oddeutu 1,200 o swyddi. Bydd y prosiect hefyd yn
cyfeirio buddsoddiad targedig at gyfleoedd hyfforddiant lleol, addysg, a datblygu sgiliau.
Bydd hyn yn sicrhau bod cymunedau ledled Ynys M6én a Gogledd Cymru yn elwa o
gyfleoedd yn agos at eu cartref, gan helpu i amddiffyn diwylliant a threftadaeth y
rhanbarth.

Mae ein cynlluniau yn cyd-fynd ag uchelgeisiau Llywodraeth y DU i roi hwb i dwf
economaidd, yn cynnwys ar lefel ranbarthol. Fel rhan o'n gweledigaeth, bydd y safle ar
reng flaen y chwyldro Deallusrwydd Artiffisial, ac rydym wedi cyflwyno cais dros Ynys Mén
fel rhan o fenter Parthau Twf Deallusrwydd Artiffisial yr Adran Gwyddoniaeth, Arloesi a
Thechnoleg (DSIT).

Rydym yn gwerthfawrogi'ch cefnogaeth wrth i ni symud ymlaen gyda'n hachosion
busnes.

Os hoffech drafod y Porthladd Rhydd ymhellach, neu os oes angen rhagor o wybodaeth
arnoch, mae croeso i chi gysylltu a ni drwy info@angleseyfreeport.co.uk.

Edrychwn ymlaen at weithio gyda chi ar ein gweledigaeth ar gyfer Porthladd Rhydd Ynys
Mbn, a chynorthwyo i sicrhau dyfodol economaidd cadarnhaol i Ogledd Cymru.

